
	1111/17715-25

	Հայաստանի Հանրապետության և Ասիական զարգացման բանկի միջև «Դիմակայուն և ներառական ճանապարհային հատվածի բարելավման ծրագիր» վարկային համաձայնագիրը ստորագրվել է 2025թ. մարտի 18-ին:
Հայաստանի Հանրապետության և Ասիական զարգացման բանկի միջև «Դիմակայուն և ներառական ճանապարհային հատվածի բարելավման ծրագրի» վարկային  համաձայնագրով նախատեսվում է Հայաստանին տրամադրել 236,000,000 եվրոյի չափով վարկ:
 Ծրագրի նպատակն է բարելավել տարածաշրջանային և միջազգային շարժունակությունը և բարձրացնել Վարկառուի տարածքում գտնվող Սիսիանի և Քաջարանի միջև ընկած հատվածի հասանելիությունը:
Համաձայնագրի ուժի մեջ մտնելու կարգը սահմանված է դրա 6-րդ՝ Ուժի մեջ մտնելը հոդվածով.
Բաժին 6.02. Վարկավորման կանոնների 10.04 բաժնի նպատակներով՝ սույն Վարկային համաձայնագիրն ուժի մեջ մտնելու օր է սահմանվում սույն Վարկային համաձայնագիրը կնքելու օրվանից հետո 90-րդ օրը։։
Հաշվի առնելով վերոնշյալը և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից Հայաստանի Հանրապետության և Ասիական զարգացման բանկի միջև «Դիմակայուն և ներառական ճանապարհային հատվածի բարելավման ծրագիր» վարկային համաձայնագրի վավերացումը կամ հաստատումը նպատակահարմար է։

	/14.2.3/13778-2025

	Համաձայնագիրը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Համաձայնագրում առկա է Հայաստանի Հանրապետության օրենսդրությանը հակասող դրույթ։
Համաձայնագրի 3-րդ հոդվածի 3.03 մասի համաձայն՝ բացառությամբ այն դեպքերի, երբ ԱԶԲ-ն այլ որոշում է կայացնում, Վարկառուն իրականացնում է կամ ապահովում է Վարկի միջոցներից ֆինանսավորման ենթակա ծախսային հոդվածներով կատարվող գնումները՝ սույն Վարկային համաձայնագրի 4-րդ հավելվածի դրույթների համաձայն:
Համաձայնագրի 4-րդ հավելվածի 2-րդ մասի «ա» կետի համաձայն՝ Վարկառուն պետք է ապահովի և հոգ տանի, որ ծրագրի կատարման գործակալությունը և ծրագրի իրականացման գրասենյակն ապահովեն, որ ապրանքների, աշխատանքների և Ծառայությունների գնումներն իրականացվեն գնումների քաղաքականության և գնումների ուղեցույցների համաձայն:  
Վերոնշյալ դրույթները հակասում են «Գնումների մասին» օրենքի 5-րդ հոդվածի 1-ին մասի         19-րդ կետին, համաձայն որի՝ ՀՀ Կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները: 
Համաձայնագրի 4-րդ հավելվածի 26-րդ մասի համաձայն՝ Վարկառուն պարտավորվում է ապահովել, և պարտավորվում է նաև Գործադիր Գործակալությանը և Կատարող Գործակալությանը պարտադրել ապահովել, որ ԱԶԲ-ի գրավոր համաձայնությունը ստացվի առնվազն 6 ամիս առաջ հետևյալ որևէ փոփոխության իրականացումից առաջ. (ա) Ծրագրով ֆինանսավորվող ցանկացած գույքի, օբյեկտի կամ կառույցի սեփականության փոփոխություն, (բ) Ծրագրով ֆինանսավորվող ցանկացած գույքի, օբյեկտի կամ կառույցի վաճառք, փոխանցում կամ վերահսկողության իրավունքի կամ հետաքրքրության հանձնում, կամ (գ) Ծրագրի Կատարող Գործակալության գործառույթների և իրավասությունների փոփոխություն կամ այլ պայմանագիր, որը վերաբերում է Ծրագրով ֆինանսավորվող գույքի, օբյեկտի կամ կառույցի շահագործման և պահպանմանը: 
Սույն դրույթը խնդրահարույց է «Պետական գույքի կառավարման մասին» օրենքի 6-րդ հոդվածի տեսանկյունից, որի համաձայն՝ պետական գույքի կառավարմանն առնչվող հարցերում ՀՀ կառավարությունն ունի բացարձակ իրավասություն, ուստի ԱԶԲ-ի կողմից գույքի կառավարման վերաբերյալ որոշումների առնչությամբ համաձայնություն ստանալու պահանջը հակասում է ՀՀ օրենսդրությանը: 
Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

		Հայաստանի Հանրապետության և Ասիական զարգացման բանկի միջև կնքվելիք 236.0 մլն եվրո արժեքով «Դիմակայուն և ներառական տնտեսական միջանցքի բարելավման ծրագիր» վարկային համաձայնագիրը (այսուհետ՝ Համաձայնագիր) (Սիսիան-Քաջարան 60կմ-ի ճանապարհի Հյուսիսային ենթահատված) կառաջացնի պետական բյուջեի համար լրացուցիչ պարտավորություններ, քանի որ 2025թ. պետական բյուջեով սույն նպատակով շինարարական աշխատանքների համար ֆինանսական միջոցներ նախատեսված չեն, իսկ ծրագրի կառավարման և համակարգման համար «1049» ծրագրի «11016 Ասիական զարգացման բանկի աջակցությամբ իրականացվող Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի ճանապարհի Հյուսիսային ենթահատվածի համակարգում և կառավարում» միջոցառմամբ նախատեսված է 814,604.9 հազ. դրամ, որից վարկային միջոցներ՝ 45,640.0 հազ. դրամ: 
	Միաժամանակ, Համաձայնագրում պետական բյուջեի եկամուտների նվազեցման դրույթներ առկա չեն:

	
	

	 4. ՀՀ ՊԵՏԱԿԱՆ ԳՈԻՅՔԻ ԿԱՌԱՎԱՐՄԱՆ ԿՈՄԻՏԵ
	31.03.2025թ.

	
	ԴԽ/34/10823-2025

	Ի պատասխան Ձեր գրության՝ հայտնում ենք, որ Հայաստանի Հանրապետության և Ասիական զարգացման բանկի միջև 2025 թվականի մարտի 18-ին ստորագրված «Դիմակայուն և ներառական ճանապարհային հատվածի բարելավման ծրագիր» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

